
Merdika.







djoeroemoedi Franz Kreiler poen masoek di itoe roema djaga dan dapet liat pada Julius. Itoe djoeroemoedi jang pande bitjara bahasa Griek lantes bitjara dalem ini bahasa, seraja berkata:

 "Sergeant, toeloeng seraken itoe anak pada saja. la soeda minggat dari kapal dan moesti dapat hoekoeman brat.”

 "Ini perkara moesti dikasi poetoesan oleh kita orang poenja kapitein jang sekarang tiada ada di sini,” menjaoet itoe sergeant djoega dalem bahasa Griek, sedeng ia tinggal berdiri diam dan kasi tanda, soepaja itoe tiga orang koelit poeti pergi menoenggoe di loear roema djaga.

 "Tapi itoe tiada boleh, sebab kita orang ada bangsa Duits,” kata Franz Kreiler jang mendjadi mara, sebab itoe sergeant maoe toeloeng pada Julius. "Djika itoe anak tiada disraken, saja nanti adoeken ini perkara pada consul Duits.”

 Itoe sergeant angkat poendak dan maoe kasi penjaoetan pedes, tapi tiba-tiba ia diam dan kamoedian ia madjoe ka depan sambil berkata:

 "Ajo, anak-anak, sigra pegang snapan aken membri hormat pada mantri besar jang lagi dateng menghampirken kemari.

 Semoea soldadoe jang lagi berdiri djaga dan jang lagi doedoek, lantes ambil snapan dan berdiri baris di djalan besar, aken oendjoek hormat pada doea toean jang toenggang koeda dan madjoeken koedanja dengen pelahan sambil memandang ka roema djaga, di mana ada banjak

